
Kirish. Sayyoramizda turli yoshdagi 

insonlar yashaydi. Bolalar, o‘rta yoshli insonlar va 

keksa yoshlilar. Bolalar deganda ko‘z oldimizga 

beg‘ubor qalb egalari keladi. Mamlakatimizda 

ularning huquq va erkinliklari shu bilan birgalikda 

ularning muhofazasi va salomatligi ham muhum 

ahamiyatga ega “Sayyoramizning ertangi kuni, 

farovonligi farzandlarimiz qanday inson bo‘lib 

kamolga yetishi bilan bog‘liq. Bizning asosiy 

vazifamiz – yoshlarning o‘z salohiyatini namoyon 

qilishi uchun zarur sharoitlar yaratishdan iborat”[1] 

deb yurtboshimiz ham ta’kidlab o‘tgan. Dunyo 

aholisi soni ko‘p bo‘lganidek turli hil kasalliklar va 

nuqsonlar ham mavjud bo‘lib ular har xil 

sabablarga binoan kelib chiqadi. Hozirgi kundan 

bolalar orasida ko‘p uchrayotgan “Mental buzilish” 

tashxisi ham dolzarb ahamiyat kasb etmoqda. 

Jamiyatning eng muhim vazifalari - bu bolaning 

ruhiy salomatligini saqlash va mustahkamlash, 

uning hayotga moslashish qobiliyatini oshirishdan 

iborat. Mental buzilish o‘z ichiga Autizm spektrini 

buzilishi,daun sindromi va boshqa bir qator 

tashxislarni o‘z ichiga oladi.Birgina Autizm 

spektrini buzilshini aytib o‘tsak dunyoda 50 

milliondan ortiq bolalarda autizm yoki nutq 

buzilishi kabi rivojlanish nuqsonlari mavjud[2]. 

Autizm, shuningdek, autizm spektrining 

buzilishi (ASD) deb ataladi, butun dunyo bo‘ylab 

168 millionga yaqin odamga ta’sir qiladigan neyro-

rivojlanish holati [3]. AQShda har 36 boladan 1 

nafariga ta'sir qiladi. AQSHda 2000-yildan buyon 

ASD tarqalishi 312% ga oshdi. Oʻgʻil bolalarda 

qizlarga qaraganda 4,2 marta tez-tez autizm 

tashxisi qoʻyiladi. Autizm Osiyo va Tinch okeani 

orollari aholisi orasida eng keng tarqalgan [4]. 

Tegishli yordam bo‘lmasa, bu shartlar ko‘pincha 

bu bolalarning boshqalar tomonidan qabul qilingan 

ta’lim va ijtimoiy imkoniyatlardan foydalanish 

qobiliyatini cheklaydi. Ularning g‘amxo‘rlari 

doimiy ular bilan birga va e’tibor berishlari lozim. 

Shunga qaramay, rivojlanishida mental buzilishi 

mavjud bo‘lgan bolalarning aksariyati va ularning 

oilalari ularga zarur bo‘lgan g‘amxo‘rlik va 

yordamdan foydalana olmaydi. Ular, shuningdek, 

parvarish qiluvchilar va bolalarning farovonligini 

oshirishga olib kelishi mumkin [2]. 

Autizmning o‘ziga xos xususiyatlari erta 

bolalik davrida aniqlanishi mumkin, ammo autizm 

ko‘pincha keyinroq tashxis qilinadi. Autizmli 

odamlarda ko‘pincha epilepsiya, depressiya, 

tashvish va diqqat yetishmasligi giperaktivligi 

buzilishi, shuningdek, uxlashda qiyinchilik va o‘z-

o‘ziga shikast yetkazish kabi qiyin xatti-harakatlar 

bilan birga keladigan kasalliklar mavjud. Autizmli 

odamlarda intellektual faoliyat darajasi chuqur 

buzilishdan yuqori darajaga qadar keng tarqalgan. 

Natijalar va ularning tahlili. Ilmiy ishimni 

olib borish davomida “mental buzizlishi tashxisi” 

qo‘yilgan  bolalarning 126 nafar ota-onalar bilan 

onlayn shaklda 30 nafari bilan esa qog‘oz shaklida 

so‘rovnoma o‘tkazildi va bunday tashxis 

qo’yilmagan bolalarning 394 nafar ota-onalari 

o‘rtasida onlayn shaklidagi so‘rovnoma o‘tkazildi. 

Jami 30 ta savoldan iborat anketa so‘rovnomada 

550 nafar ota-onalar qatnashdi. Aksariyat ota-

onalar bunday tashxisni hali ham yaxshi 

tushunishmaydi (1-diagramma).

  

1-diagramma: 

 

Natijalarni ko‘rganimda esa bunday tashxis 

qo‘yilgan bolalar onalari juda katta ruhiy 

tushkunlikka tushganliklarini guvohi bo‘ldim. 

Masalan 250 nafar ota onaning 77% 25-35 yosh 

orasida bu yoshda esa ishlab moliyaviy ko‘mak 

berolmaydi balki doimiy vaqtini farzandi uchun 

sarflaydi (2-diagramma).

2-diagramma: 

Farzandingizni qanchalik yaxshi bilasiz? 

degan savolga mental buzilishi tashxisi qo‘yilgan 

bolalarning 57,3% ota-onalari “nima hohlayotgani 

bilmayman” deb javob bergan (3-diagramma), 

ammo bunday tashxis qo‘yilmagan bolalarning 360 

nafar ota-onalardan esa 57,3% “bolamni yaxshi 

bilaman” deb javob bergan (4-diagramma). Bu 

natija esa farzandni oila a’zolari tushunishi 

qiyinligini bildiradi. O‘z fikrini tushuntira olmaslik 

ortidan esa juda ko‘p bolalarda injiqlik, bezovtalik 

va baqirish holati namoyon bo‘ladi.

  

3-diagramma: 

4-diagramma: 

Mental buzilishi mavjud bo‘lgan bolalarni 

kiyintirishda kiyimlar bilan ham juda ko‘p 

muammoga duch kelishadi. Misol uchun eng katta 

muammo ularning kiyimlarni ajrata olamasligi     

(5-diagrammma) va qanday kiyilishini bilmaslik 

(6-diagramma) va sog‘lig‘ida muammosi yo‘q 

bolalarda esa kiyim bilan muammolar deyarli 

kuzatilmaydi degan hulosa namoyon bo‘ldi (7-

diagramma).  

 

5-diagramma: 

6-diagramma:  

7-diagramma: 
 

Xulosa qilib aytganda ushbu 

diagrammalardan ko‘rinib turibdiki tashxis 

qo‘yilgan bolalarda kiyim bilan muammolar juda 

ham ko‘p. Ular uchun kiyim loyihalashda esa 

ma’lum qoidalarga amal qilinishi lozim. Bolalar 

uchun zamonaviy kiyim iste’molchining biologik 

va ijtimoiy ehtiyojlarini qondirish bilan birga 

utilitar va estetik kabi funktsiyalarni 

muvofiqlashtirishning umumiy tamoyillari asosida 

shakllantiriladi. Maktab o‘quvchilari uchun kiyim-

kechakning utilitar funktsiyasi kiyimning ma’lum 

bir maqsadga muvofiqligi (modelning 

kompozitsion tuzilishi, dizayni, materiali va 

boshqalar), yoshga bog‘liq tana xususiyatlari, 

ularning tashqi ko‘rinishi va psixologik rivojlanishi 

bilan tavsiflanadi. Shuningdek, modelning tabiati,

bezaklari, ranglar sxemasi nafaqat bolalarning

didiga mos kelishi, balki jamoada hissiy ijobiy

kayfiyatni yaratishi kerak [5]. Bolalarga qulay

ularga sezuvchanligini yuqoriligini hisobga olgan

holda kiyim kompozitsiyasini ishlab chiqish juda

muhum. Har qanday holatda kiyim mental buzilishi

mavjud bolalarning ruhiy holatini qo‘zg‘alishiga

olib keladi. Kiyimda bezovtalikka olib keluvchilar

haddan tashqari qattiqlik; juda keng kiyimlar;

material turi; kiyimdagi chizmalar yoki bezaklar;

rang; turi, uslubi.Mato albatta tabiiy matodan

bo‘lishi shart,chunki ularda sezgirligi juda kuchli.

Shuning uchun bu bolalarga kiyim tayyorlashda

har bir kichik detal ham katta ahamiyat kasb etadi.

